
Sindlik wurde, ek wol ‘skjin wurde’: elke âlder 
en elke pjutteliedster krijt dêrmei te meitsjen. 
Skoallen wolle faak dat bern sindlik binne as se 
� ouwer wurde, mar sa maklik is it net altyd. 
By guon bern is it samar klear, oaren ha wat 
mear tiid nedich. Elk bern is oars! Meitsje der 
foaral gjin striid fan. Wól kinst bern fansels in 
bytsje helpe en it wat leuker meitsje! Yn dizze 
lesbrief steane wat tips en aktiviteiten by it 
boek ‘Ik moat sa noadich!’ dy’tst dwaan kinst 
by it sindlik wurden fan bern.

Prate oer it ferhaal 
• Wêr sille mem en Eva hinne? Wat moatte 
sy dêr dwaan?
• Mem freget Eva oft sy neat fergetten is. 
Wat moat sy foaral net ferjitte foardat sy mei 
mem fuortgiet?
• Giesto ek altyd nei it húske foardat jim 
ergens hinne geane?

• Ynienen moat Eva dochs nei it húske. Hiel 
noadich! Moatsto ek wolris hiel noadich nei it 
húske, ek al hast krekt west?
• Earst helpt de woartelkeapman Eva en mem 
� erder, hy nimt Eva op ’e skouders. Wêr is hy in 
bytsje benaud foar as Eva ropt dat se NO moat?
• Dêrnei sitte se by de plysjeman op ’e fyts. 
Dy bringt se nei de tram. Wat bart der as se yn 
’e tram sitte?
• Wêrom moat Eva dan hast gûle?
• Einliks binne se 
dan thús! Moat Eva
noch wol pisje?
Wa moatte der no 
noch wol nei it húske?

Oer it boek
Eva sil mei har mem en lytse broerke 
nei de merk. Mar o jee, as se dêr noch 
mar krekt binne, moat Eva nei de wc. 
Fluch, ik moat sa noadich!

Tema’s 
Sindlik wurde, ek wol ‘skjin wurde’, 
pisje, op it potsje, nei it húske, 
merk, ûnderweis



Boartsje
Bouwe mei wc-papier
• Sammelje alle wc-rollen dy’t jim yn ’e hûs of 
op ’e opfang hawwe en bou dêr in moaie toer 
fan! Steapelje se allegear opinoar, hoe heech is 
de toer? 
• Bou se dêrnei as in piramide: earst 3 of mear 
rollen neist elkoar, dan in rychje dêr boppe-op 
mei ien minder as krekt en dêrnei ek hieltyd 
ien minder.

Sjonge
Nei it húske
tekst en muzyk Geartsje Douma

Opsizze/boartsje

Ik siet op de wc.
Ik pakte wat papier.
Ik luts te hurd oan ’t roltsje. 
No leit it oer de � ier.

                           Filmke sjen?
                           Scan de QR-koade

Ferske lústerje?
Scan de QR-koade

2
‘Moai’, seit mem en faget gau 
mei papier ‘t kontsje ôf. 
Broek omheech en hantsjes waskje, 
by de waskbak lekker plaskje. 
Ik lûk troch, � ip � ap � oep: 
foetsy plaske, foetsy poep



Nifelje
In moai ûnderbroekje
Printsje in plaatsje fan in ûnderbroekje út. 
Meitsje dêr it moaiste ûnderbroekje fan 
troch te knippen, plakken, kleurjen 
en/of fervjen. En dan ophingje fansels!

Tips foar âlden
• Set it potsje earst gewoan ergens del yn ’e 
hûs, om it te yntrodusearjen. Fertel wat it is en 
wêr’t it foar is. Wol hy of sy der miskien ris op 
sitte? Of sels al op pisje?
• Nim de tiid foar it sindlik wurden. In moaie 
tiid om te begjinnen is dan ek yn in fakânsje. 
• Let op de sinjalen fan dyn berntsje. Sjochst 
dat hy pisje moat? Stel foar op it potsje te 
gean. Jout dyn bern gjin (dúdlike) sinjalen? 
Set him dan op regelmjittige tiden op it 
potsje, bygelyks in skoftsje nei it drinken. 
• Lit dyn bern yn ’e bleate biltsjes omrinne. 
Sa kin hy goed sjen wat der bart as hy pisje of 
poepe moat en it is ek in stik makliker om op 
it potsje te gean as der net noch in broek en/
of pemper út moat. Yn ’e maitiid of simmer 
begjinne is dêrom ek oan te rieden! 
• Lis der gjin druk op. Meitsje der gjin grut 
feest fan as dyn berntsje op it potsje pisse hat. 
Fansels reagearrest posityf en meist him of har 
priizje, mar hâld it neutraal. Wurd ek net lilk 
as it misgiet en bliuw ûntspand. 
• Meitsje der gjin ferplichting fan, dan kin it 
al gau in striid wurde en wol dyn bern miskien 
hielendal net mear. Lit dyn bern safolle moog-
lik sels bepale wannear’t hy op it potsje giet 
en lit it him ek sels dwaan. Wol kinst him sa 
no en dan freegje oft hy ek pisje moat. 

Tips foar nachts sindlik wurde
• Lit dyn berntsje jûns net mear (in soad) 
drinke.
• Lit him foar it sliepen gean nei it húske/op 
it potsje gean.
• Meitsje dyn bern sa’n 2 à 3 oeren letter 
wekker, bygelyks wannear’tst sels op bêd giest. 
Soargje wol dat hy echt (heal) wekker is; wolst 
him net sliepend pisje litte, want dan wurdt er 
him der net bewust fan. 

Kinst ek de beleaningskaart fan 
‘Ik moat sa noadich!’ brûke. 

Bist op ’e tiid by it potsje/it húske?

Plak in stikker op it rûntsje of kleurje it rûntsje yn.

Ik moat sa noadich!
Bist op ’e tiid by it potsje/it húske?

Plak in stikker op it rûntsje of kleurje it rûntsje yn.

Ik moat sa 



Lês mar foar!
Alle boeken binne te keap 
yn de Fryske boekhannel 
en op websjop.afuk.frl. 

Boeketips by it tema

Jentsje syn pemper
Barbro Lindgren & Eva Erikson

Jentsje sil op bêd en hat in pemper om, 
mar  dêr fynt er himsels � erstente grut 
foar. Pukky kin dat ding wol om ha…

Tomke nei it húske 
Auck Peanstra & Luuk Klazenga

Tomke moat nei it húske. Romke 
fynt it knap dat Tomke dat 
allegearre al kin. Romke moat ek 
poepe en hy wol krekt as Tomke… 
Soe dat wol goed komme?

It kadootsje
Mirjam van Houten

In twatalich boekje oer Famke dy’t mem 
graach in kadootsje jaan wol. Wêr soe se 
mem bliid mei meitsje kinne? Se wit wol 
wat. Se docht in hiel moai papierke om 
Hindrik de Hazze hinne. Strikje derom. 
Klear. Mar hat mem wol tiid? 

Mei ik yn dyn pemper sjen?
Guido van Genechten

Mûske is ôfgryslik nijsgjirrich. Oeral wol er 
yn sjen, sels yn de pempers fan syn freonen. 
Dan wolle de freonen fansels ek wol witte wat 
der yn de pemper fan Mûske sit. Der wachtet 
har in grutte ferrassing.


